Pentsioen

murrizketarik ez!

por un modelo propio
en Euskal Herria

GUNE plataforma osatzen dugun eragileok pentsioen
erreformei buruz egiten dugun hausnarketa eta
mobilizaziorako deia zabaldu nahi dugu.

® Oraingo krisi hau lapurreta bat da, ondo antolaturiko
lapurreta itzela. Ikusi besterik ez dago zer egin nahi
duten oraingo eta geroko pentsioekin. Pentsioen gaia,
batez ere, gai politikoa da, borondatezkoa: gizarte-
beharrizanei lehentasuna eman behar zaien edo ez.
Bestela esanda, erabaki beharrekoa hauxe da:
pentsioetatik kendu bankuei emateko edo lehentasuna
eman herritarren eskubideei, diru-sarrerak izateko
eskubideei, hain zuzen, duintasunez bizi ahal izateko.

® Madrilgo ondoz ondoko gobernuek eta finantza-
botereek emana dute beren epaia: oraingo eta geroko
pentsiodunentzat pobrezia baino ez. Bidea argiro
erakutsi dute: pentsioak gero eta txikiagoak izango
dira, eta hurrengo urteetan ugalduko dira batere
babesik gabeko edo oso babes eskaseko herritarrak.
Pobreziaren ugaltze horrek emakumeengan eragingo
du neurri handiagoan. Gaur egun dituzten pentsioak
gizonenak baino %30 txikiagoak badira, geroko batean
ez dira nahikoak izango bizimodu duina eramateko.

® Pentsioen etengabeko murrizketek hondamendi soziala
ekarriko du. Besteak beste hor ditugu: pentsioen
eroste-ahalmenaren galera, PPren gobernuak
proposatu duen hasierako pentsioa 2019tik aurrera
zigortzea, erretiro-adina atzeratzea, pentsioa
kalkulatzeko kotizazio-urteen kopurua handitzea, eta
Zapateroren erreformaren erretiro aurreratuetarako
baldintzak zailtzea. Gogora ekarriko dugu lanaldi
partzialean lan egiten dutenen sistemaren erreforma.
Isil-gordean onetsi dute, noiz eta abuztuan,
diskriminazioan mantentzeko eraginpean hartzen
dituen langileak, gehien-gehienak emakumeak.

® Madrilgo gobernuak bankaren eta aseguru-konpainien
zerbitzuan dabiltza, eta haientzat pentsiodunok —
oraingoak eta gerokoak— ez dugu baliorik pertsona
gisa. Kontuan hartzen bagaituzte, pentsioetatik dirua
kentzeko da; gero espekulazioaren eta bankuen zorrak
estaltzeko erabiliko dutena. Kontuan hartzen
bagaituzte, osasungintza ordaintzeko da. Kontuan
hartzen bagaituzte, pentsioen planak kontratatzeko
da. Kontuan hartzen bagaituzte, egoitza pribatuak
ordaintzen esku hutsik uzteko da. Aseezinak dira.
Kontuan hartzen bagaituzte, beste batzuen negozioak
eta sakelak betetzeko da.

® FEz zaigu gehiago baliagarri izango Madrildik eta haien
erreformetatik datorkiguna. Ez zaigu baliagarri izango,
ezta ere, jarrera galtzaile hori, hobekuntza txiki batzuen

trukean, gobernuaren neurriak leuntzeko-edo, azken
batean murrizketa onartzen laguntzen duena. Are
gutxiago balio digu euskal patronalaren jokabideak.
Lan-erreformari lotzen zaionak ere kondenatzen ditu
pentsiodunak lazeria gorrian bizi izatera, oraingo eta
geroko pentsiodunak. Azkenik, Eusko Jaurlaritzak eta
Nafarroako Gobernuak egin dituzten aurrekontu-
murrizketak direla-eta, kolokan geratu da pertsona
guztiek —zaharrak eta pentsiodunak barne— bizimodu
duina izateko duten eskubidea. Den-denak
ahalegintzen dira pentsiorako eskubidea ahultzen.
Horren ondorioz txiroagoak izango gara oraingo eta
geroko pentsiodunok, eta plan pribatuetarako ateak
irekiz ugaldu egingo dira desberdintasunak.

Hortaz, ez da beharrezkoa izango zain egotea Espainiako
Kongresuko izapideak amaitu arte. Emaitza faltsuturik
dago. Etortzeko dena ez da txantxetakoa; hori dela-
eta, proposatu behar dugu zer egin behar den Euskal
Herrian pentsio publiko duinak bermatze aldera.

Oinarrizko eskubide sozialak Euskal Herrian onesteko
eta bermatzeko eskatzen dugu. Eta pentsioak eskubide
horietako bat da. Bizimodua duintasunez eraman ahal
izateko baliabideak finkatu behar ditugu: pentsioak,
kalitatezko enplegua, zerbitzu publiko sendoak, eta
benetako fiskalitate gehikorra.

Dei egiten diegu gazteei, pentsiodunei, langabeei,
langileei, ordaindu gabeko etxeko zaintzaileei, egoera
prekarioan bizi diren emakume eta gizon guztiei,
honetarako:

® Pentsioak eskubide —eta ez negozioa—
direla aldarrikatzeko.

® Pertsona guztientzako pentsio duinak eskatzeko.

® Pentsio berrien zenbatekoa eta eroste-
ahalmena gutxitzen dituzten murrizketei uko
egiteko.

® Pentsioen gaineko legeria Euskal Herrian
erabakitzeko eskatzeko.

® Hego Euskal Herriko erakundeei pentsio
publiko duinak berma ditzaten eskatzeko, eta
Madrilen onetsitako erreformen ondorioak
konpentsatzeko osagarria ezar dezaten
eskatzeko.

Zehazkiago, dei egiten diegu Hego Euskal Herriko
lau hiriburuetan antolatu diren manifestazioetan parte
hartzeko. Urriaren 19an —larunbata— izango dira,
hurrengo toki eta orduetan:

MANIFESTAZIOAK

BILBO 1/:30etan Jesusen Bihotzean GASTEIZ 19:00etan Bilbao plazan

DONOSTIA 17:30etan Bulebarrean

IRUNEA 18:00etan Bus geltoki zaharran






